
БОЛАШАҚ ПЕДАГОГТАРДЫҢ РУХАНИ-АДАМГЕРШІЛІК ҚАТЫНАСТАРЫН ПСИХОЛОГИЯЛЫҚ ТҰРҒЫДА ҚАЛЫПТАСТЫРУ

Рухани-адамгершілік қатынастар (РАҚ) мәселесі бойынша психологиялық-педагогикалық әдебиеттерге талдау жасау, сондай-ақ болашақ мұғалімдердің РАҚ жағдайы туралы байқау, белгілеу эксперименттері барысында алынған мәліметтер бізге студенттердің РАҚ дамуының бірнеше жүйелі кезеңдерін анықтауға және ол қатынастардың психологиялық-педагогикалық жолдарын айқындауға мүмкіндік береді. 
Болашақ мұғалімдер РАҚ дамуының кезеңдері РАҚ дамуы моделіне енгізілген, онда төмендегідей блоктар көрсетілген: дамудың ішкі факторлары (студент тұлғасының қатысым, өзін-өзі тану және өзін-өзі жетілдіруіндегі қажеттіліктер; өзінің және басқа адамдардың ішкі әлеміне деген қызығушылық); дамудың сыртқы факторлары (ЖОО-дағы жалпы білім және тәрбие беру кеңістігіндегі рухани-адамгершілік атмосфера, оқытушы-профессорлық құрам әрекеті, білімгерлердің әрекеті); болашақ мұғалімдердің рухани-адамгершілік қатынастарына когнитивті, конгитивті-әрекетті және сезімдік-әрекеттік ықпал ету кезеңдері, тұлғаны дамытудың формалары мен әдістері, іске қосу механизмдері (идентификация, рефлексия, түсіну және әсерлену, жанамалық). 
РАҚ модельдерінің тиімділігі төмендегі психологиялық-педагогикалық шарттардың сақталуы мен жүзеге асырылуы арқылы қамтамасыз етіледі: 
- ЖОО-ның оқыту-тәрбиелеу үдерісінде рухани-адамгершілік қатынастарды бекіту;
- болашақ мұғалімдер білімінің, әсерінің және мінез-құлқының қазіргі қоғамның рухани-адамгершілік мұраттарына барабар болуы; 
- «оқытушы-студент», «студент-оқытушы», «студент-студент» жүйесінде диалогтық және полилогтық қатысым барысында рухани-адамгершілік ақпаратты рефлексивті-перцептивті алмасу;
- студенттің рухани-адамгершілік өсуі үшін қажеттіліктерін ескере отырып, оны жеке психологиялық қолдаумен қамтамасыз ету;
- оларды тұлға үшін маңызды фактор ретінде түсіну және сезіну арқылы рухани-адамгершілік қатынастарды интериоризациялау;
 - тұлға ЖОО-ның оқыту-тәрбиелеу кеңістігінде қабылдаған рухани-адамгершілік қатынастарды бекіту және экстериоризациялау;
Қазіргі қоғамда ұстаздың жаңа келбеті қандай болу керек екендігі туралы пікірталас БАҚ (газет, журнал) беттерінде, радио және телеарналарда бірнеше жылдан бері талқыланып келеді. Мәселен, В.Н.Максимова: «...мектепке белгілі нәтижелерге қол жеткізе алатын жаңа үлгідегі педагог қажет. Ол пәндік оқыту барысында құзіретті маман.Жаңа тұрпаттағы мұғалімге тек заттық қатынастар емес, сонымен қатар кәсіби сана болуы қажет...» деп жазады [1].
Республикадағы жағдайдың өзгеруін ескере келе, ҚР Білім және ғылым министрлігі «Білім беруді дамытудың 2011-2020 жылдарға арналған мемлекеттік бағдарламасын» жасады, онда білім берудегі басым бағыт ретінде тәрбие көрсетіледі, тәрбие берудің басты міндеті «мектеп оқушыларының бойында азаматтық жауапкершілікті және құқықтық сананы, руханилық пен мәдениеттілікті, жігерлілікті, өз бетімен әрекет ете білуді, толеранттылықты, сәтті әлеуметтенуге қабілеттілікті қалыптастыру» деп анықталған [2]. Мектеп оқушысының бойында аталған қасиеттерді қалыптастыру сол қасиеттерге өзінің бойынан табылатын педагогтың қолынан ғана келетіндігі анық. Осы жерден педагогика-психология факультеті студенттерінің рухани-адамгершілік қасиеттерін қалыптастыру қажеттілігі туындайды. 
Болашақ мұғалімдер басқа адамдарға, олардың жеке ерекшеліктеріне, тәжірибесіне, біліміне қызығушылық танытады. Ықтиярсыз қызығушылық өзара әрекеттің стандартты емес жағдайларында, қатысымдағы және бірлескен әректтегі серіктестермен жүзеге асады. Адамда басқа адамдарға деген саналы қызығушылықтың болуы оларға зейінін салу, сәтті қарым-қатынас жасау қажеттілігін туындатады.  Өзінің ішкі әлеміне қызығушылық таныту өзін-өзі тануға, нәтижесінде өзі туралы түсінік қалыптастыруға жетелейді.
Жас білімгерлер басқаларға қызығушылық танытудан бөлек, өзінің замандастарымен және егде жастағы адамдармен тілдесу мұқтаждығын сезінеді. Диалог кезінде басқа адамды тану, түсіну және қабылдау жүзеге асырылады. Басқа өзінің және басқа адамдардың образын қалыптастыруда импульс қызметін атқарады. Өзімен өзі және басқа адамдармен диалогқа түскенде идеалды Мен және шынайы Мен салыстырылады. Идеалды Мен және шынайы Мен арасында айырмашылықтың болуы тұлғаны алаңдатады, шиеленіске әкеледі. Адам психологиялық қорғаныс құра отырып, не ол шиеленістен құтылады, не өзімен жұмыс істей бастайды (өзін-өзі тәрбиелеу үшін мотив туындайды). Осылайша, басқалармен қатысым барысында тек өзін-өзі тану үдерісі ғана емес, сонымен қатар, өзін-өзі жетілдіру үдерісі де белсенділендіріледі.РАҚ дамыту үдерісін ұйымдастыруда біз білімгерлерге жасалатын барлық ықпалдың сәтті бола бермейтінін ескереміз. Педагогтың әрекеті білімгерлердің белсенділігін тудырып, өзін-өзі дамытуға, өзіне деген, басқаларға деген қатынасын өзгертуге жетелеуі үшін интериоризация үдерісі қажет. В.А.Сластенин құндылықтар онымен объектілерді іріктеуді ұйымдастыру және тұлға әрекетті және оның бағасын түсінетіндей жағдай жасау бойынша мақсатты түрде әрекеттер жүзеге асырылған жағдайда ғана тұлғаның мұқтаждығына айналады деп көрсетеді.
	Эксперименттік зерттеулер көрсеткендей [3] нақты психологиялық механизмдерсіз даму сапалы психологиялық трансформациясыз биологиялық өсуге ғана алып келеді. Ғылыми психологиялық әдебиеттерді талдай отырып, біз рухани-адамгершілік қатынастар дамуының төмендегідей механизмдерін анықтадық: идентификация, рефлексия, жанамалық, түсіну және сезіну.  
«Идентификация –бұл басқаны оның қасиеттерімен субъектінің өзін саналы және бейсаналы түрде ұқсату арқылы түсіну тәсілі. Басқа адаммен идентификация үдерісінде қарапайым имитациядан бастап бастапқыда оның бойында болмаған мінез-құлық, қасиет, дағды және т.б. игеруге дейін жетеді[4]. 
Идентификация арқылы тұлға басқа адамды таниды, оған еліктеу арқылы танығанын өзіне сіңіреді, содан соң ұқсастықтар мен айырмашылықтарды анықтауға қабілетті болады.Білім беру кеңістігінің рухани-адамгершілік ортасында оқу және оқудан тыс қызметте студент тұлғасы өзі үшін референтті маңыздылығы бойынша педагогтардың, топта бірге оқитын студенттердің белгілі бір қасиеттері мен сипаттары арқылы идентификацияланады. 
 Идентификациясыз өзін-өзі тану, өзін, қоғамды, ондағы өзінің орнын түсіну мүмкін емес. Рефлексия – ойлау, өзін-өзі тану, өзінің іс-әрекетін ұғынуға бағытталған адамның іс-әрекетінің теориялық формасы[5]. 
Адамның тіршілік әрекетінде өзіндік Менін түсіну маңызды орын алады, себебі онсыз өзін жеке тұлға ретінде таныта алмайды. «Өзін өзінің ойына енгізе білу» қабілеті адамның өзін шығармашылықтың бастауы, әрекеттің субъектісі, руханилықты тасымалдаушы ретінде түсінуге мүмкіндік береді.
	Басқалармен идентификациялана отырып адам оның жеке басының ерекшеліктерін, мінез-құлық тәсілдерін, қатынасы мен қатысымінің ерекшеліктерін айқындайды. Одан соң мұның барлығы рефлексивті түрде талданып, нәтижесінде белгілі бір қасиеттер мен жасалған әрекеттердің себебі анықталады, олар бағаланып, содан соң ол қасиеттер өзінің бойына сіңіріледі және салыстырылады. Нәтижесінде басқа адамның жеке басының ерекшеліктері, өзінің ерекшіліктері мен қасиеттері неғұрлым терең түсініледі. Демек, рефлексия өзін-өзі тану үдерісін мақсатты және саналы түрде жүзеге асыруға мүмкіндік береді. Ал үнемі өзінің ойларына, сезіміне, қабілетіне, талаптарына және күйінішіне бағытталған қадағалаусыз – тұлғаның рухани өсуі, адамгершілік дамуы мүмкін емес[5].  
	Біздің пікірімізше, рухани-адамгершілік қатынастардың дамуында жанамалық механизм – өнер, әдебиет, кинематография, ағарту құралдарында бейнеленген әртүрлі өмірлік жағдайларда басқа адамдарға «жаны ашу» нәтижесінде туындайтын күйініш те маңызды орынға ие. Мұндай ықпалдың сәтті болуының алғышарты өзіндік тәжірибе үдерісінде, басқа адамдардың рухани тәжірибесін түсіну және сезіну арқылы, туған өлкесінің мәдениетімен танысуда игерілетін өмірлік эмоционалдық әсер болып табылады. 
	 Студент өзін тек рухани құндылықтарды «тұтынушы» ретінде ғана емес, сонымен қатар, рухани-адмгершілікті адам ретінде көрсетуге тиіс. Ал білім беру мекемелерінің міндеті қажетті нәтижеге қол жеткізу мақсатында студент тұлғасына тікелей ықпал етуде емес, өзін-өзі тану және өзін-өзі дамытуға қажетті жағдай туғызу. Өзін-өзі тану мен өзін-өзі дамытудың стихиялық түрде жүзеге асуы көбінесе маңызды нәтиже бермейді, сондықтан оқытушы тарапынан тактикалық жағынан стереотиптерді таңбай дер кезінде қолдау, көмек көрсету, кеңес беру, өзіндік тәжірибеге немесе өзге адамдардың тәжірибесіне сүйенуге үйрету арқылы сүйемелдеуге мұқтаж. 
Жоғарыда айтылғандарды ескерсек, біздіңше, білім беру кеңістігінің рухани-ортасын құру маңызды, ол ЖОО факультеттерінің арасында мазмұны, формасы бойынша келісілген, өзарабайланысты тек іс-шаралардың жиынтығы ғана өткізілетін емес, студенттердің рухани-адамгершілік дамуының жүйесі ұйымдастырылатын тәрбие беру бағдарламасын жасауды талап етеді. Мұндай жүйенің маңыздылығы әрбір студент рухани-адамгершілік ортада болатындығында, ол студентке өзінің қабілетін ашуға, белгілі бір шығармашылықта өзін танытуға мүмкіндік береді. Бұл жағдайлар болашақ мұғалімдердің РАҚ дамуының жүйесін негіздеуге жол ашады. Білім беру кеңістігіндегі рухани-адамгершілік ортаның көрсеткіші мыналар: адам антропологиясының негізін қалайтын білімді қарастыруда әртүрлі дүниетанымдық бағыттарды оқытатын жалпымәдени және психологиялық-педагогикалық блоктың оқу пәндері мен білім беру бағдарламалары; адамның өзін қоршаған әлемдегі орны және дүниетаным; оқытушы мен студенттің субъект – субъектілік қатынастарындағы қатысымнің эмпатиялық стилі; жоғары мектеп педагогының жалпы және рухани мәдениетінің жоғары деңгейі[6]. 
Рухани-адамгершілік қатынастарды дамыту моделін құрастыруда біз ең алдымен бір жағынан қоғам мен білім беру жүйесінің рухни-адамгершілік қасиеттері жоғары педагогқа мұқтаждығын, екінші жағынан бозбала шақтағы студенттердің өзін-өзі тану және өзін-өзі дамытудағы мұқтаждықтарын, сондай-ақ өзінің ішкі әлеміне, басқа адамдардың тәжірибесіне қызығушылықтарын ескердік.    
Субъектінің адамгершілік және рухани қасиеттері дамуының психологиялық шарттары ғалымдардың зерттеуінің пәні болған. Психологтар тұлғаның адамгершілігінің (руханилығының) төмендегідей даму жолдарын анықтаған:
 - педагогтың үнемі өзін-өзі дамытуы (С.Л. Рубинштейн);
- білімнің, сезінудің және тәжірибелік әрекеттің бірлігі (А.А. Бодалев, Л.И. Рувинский, В.А. Яковлев);
- педагогтың тұлғаның мұқтаждықтарына сүйенуі (М.В. Гамезо, В.Н. Косырев);
- идея, ұстаным, мұрат, сезімдерімен, яғни қатысым мүшелерінің «ішкі әлемімен» алмасатын диалогтық форманы қамтитын рухани қатысым (Т.А. Флоренская); 
- когнитивті (құндылықтық-бағытталған бірлік) және эмоционалды (эмоционалды идентификация) деңгейде көрініс табатын ұжымдық біртұтастық (В.Н. Косырев);
- тәжірибесі бар адамдардан міндетті түрде үйрену және оның ерекшеліктерін тұрғындардың әртүрлі топтарына тәрбиелік ықпал етуді ұйымдастыруда ескеру  (А.А. Бодалев)[ 7].
Сонымен қатар, жасөспірімдерді жағымсыз еліктеушіліктен қорғау, ол болашақ педагогқа қойылған  қиында қауырт міндет болып табылады, егер университет бойынша болашақ педагогтарға кешенді бағдарлама құрсақ, мысалға,  құндылықтар бағытында ауқымды іс-шаралар өткізілсе, рухани-адамгершілік  бағытында курстар енгізілсе, онда  ол біздің зерттеу жұмысымыздың болашақтағы дамуын көрсетеді деген сенімдеміз.

